
Cundiziuns generalas da fatschenta (AGB) 
per l’abunament da cudeschs da la Chasa Editura Rumantscha  

 
1. Valaivladad e conclusiun  
Cun la conclusiun da l’abunament da cudeschs s’obligheschan abunent:as da retrair tut las novas 
publicaziuns da la Chasa Editura Rumantscha. Cumpara in cudesch en pliras variantas (p.ex. en 
differents idioms), pon ins inditgar tar l’annunzia la varianta preferida. 
 
2. Dimensiun da la prestaziun 
Tut las novas publicaziuns da cudeschs analogas da la Chasa Editura Rumantscha vegnan spedidas 
automaticamain per posta, apaina ch’ellas cumparan. 
Il dumber da novas publicaziuns po variar d’onn ad onn. En media survegnan abunent:as quatter 
cudeschs per onn. Betg cumprais en l’abunament èn e-books ed audiobooks. 
 
3. Pretschs e custs da spediziun 
Tut ils pretschs s’enclegian en francs svizzers (CHF). En il rom da l’abunament da cudeschs vegn 
concedì per mintga nova publicaziun in rabat spezial da 20% sin il pretsch da vendita regular. 
Ils custs da spediziun vegnan mess a quint supplementarmain. 
 
4. Modalitads da pajament 
Tar mintga furniziun datti ina facturaziun. Il quint è pajabel entaifer 30 dis. 
 
5. Restituziun 
In dretg da restituziun exista sulettamain, sche abunent:as possedan gia il cudesch retschavì. En quest 
cas po el vegnir returnà en in stadi impeccabel entaifer set dis suenter la retschavida. Ils custs da 
spediziun da las remittendas porta l’abunent:a. 
 
6. Durada e visada 
L’abunament da cudeschs vala per almain in onn e sa prolunghescha silsuenter automaticamain 
mintgamai la fin da l’onn.  
Ina visada è suenter pussaivla dad omaduas varts da tut temp e senza inditgar motivs. Cudeschs gia 
tramess ston anc vegnir pajads.  
 
7. Protecziun da datas 
Las datas persunalas vegnan tractadas confidenzialmain e duvradas exclusivamain per l’elavuraziun 
da l’abunament. 
 
8. Disposiziuns finalas 
La Chasa Editura Rumantscha resalva il dretg d’adattar questas cundiziuns generalas da fatschenta 
(AGB) tenor basegn. Midadas vegnan communitgadas a temp. 

